
[bookmark: OLE_LINK17][bookmark: OLE_LINK24][bookmark: OLE_LINK25]1. ອົງການແກ້ໄຂຂໍ້ຂັດແຍ່ງທາງດ້ານເສດຖະກິດສາກົນ 
[bookmark: _Toc60065681][bookmark: _Toc60065949][bookmark: _Toc60066036][bookmark: _Toc60066127][bookmark: _Toc60066204][bookmark: _Toc60066930][bookmark: OLE_LINK26][bookmark: OLE_LINK27]1.1 ສະພາການຄ້າສາກົນ ( ICC )
[bookmark: OLE_LINK28][bookmark: OLE_LINK30]  ສະພາການຄ້າສາກົນ  International Chamber of Commerce ( ICC) ແມ່ນອົງການທຸລະກິດສາກົນ, ໃຫ້ການຊ່ວຍເຫຼືອໃນການດໍາເນີນທຸລະກິດ ໃຫ້ມີຄວາມສະຫງົບ, ເປັນລະບຽບຮຽບຮ້ອຍ. ອົງການນີ້ ໄດ້ຮັບການສ້າງຕັ້ງຂຶ້ນພາຍຫຼັງສົງຄາມໂລກຄັ້ງທີ I, ເປັນອົງການສົ່ງເສີມການຄ້າ ລະຫວ່າງປະເທດ  ເພື່ອແນໃສ່ເປີດກວ້າງການຄ້າ, ການບໍລິການ ແລະ ການໄຫຼວຽນຂອງທຶນຢ່າງເສລີ ທັງເປັນການປົກປ້ອງ ການທຸ້ມຕະຫຼາດ. ອົງການ ICC ປະຕິບັດສາມກິດຈະກຳຕົ້ນຕໍ ເຊັ່ນ:  ການສ້າງກົດລະບຽບ, ການແກ້ໄຂຂໍ້ຂັດແຍ່ງ ແລະ  ການສະໜັບສະໜູນການວາງນະໂຍບາຍການຄ້າ.
[bookmark: OLE_LINK31][bookmark: _Hlk46818355]ການແກ້ໄຂຂໍ້ຂັດແຍ່ງ ຂອງອົງການ  ICC ແມ່ນໜ່ວຍງານທີ່ມີຊື່ວ່າ The International Court of Arbitration, ເປັນອົງການຕັດສີນຂໍ້ຂັດແຍ່ງທາງດ້ານເສດຖະກິດທີ່ມີຄວາມເປັນເອກະລາດ ຊຶ່ງເປັນໜ່ວຍງານທີ່ມີສິດ ແລະ ໜ້າທີ່ ຮັບຜິດຊອບບໍລິການ-ການຕັດສີນຂໍ້ຂັດແຍ່ງ. ຮູບການແກ້ໄຂຂໍ້ຂັດແຍ່ງທາງດ້ານເສດຖະກິດ ຂອງອົງການນີ້ ແມ່ນນໍາໃຊ້ຮູບແບບ ຄື: ການໄກ່ເກ່ຍ ແລະ ການຕັດສີນ ນອກລະບົບສານ. ນອກຈາກນີ້ ຍັງມີພາລະບົດບາດວາງລະບຽບການ ແລະ ໃຫ້ຄວາມຮູ້ກ່ຽວກັບການສ້າງສັນຍາ, ທັກສະການແກ້ໄຂຂໍ້ຂັດແຍ່ງ. 
[bookmark: OLE_LINK32]ນັບແຕ່ປີ 2017 ເປັນຕົ້ນມາ ລະບຽບການວ່າດ້ວຍການແກ້ໄຂຂໍ້ຂັດແຍ່ງຂອງ ICC ໄດ້ຖືກນໍາໃຊ້ເຂົ້າໃນການແກ້ໄຂຂໍ້ຂັດແຍ່ງທາງການຄ້າໄປທົ່ວໂລກ,  ຍ້ອນວ່າໄດ້ມີການກໍານົດລະບຽບການ ທີ່ເປັນເຄື່ອງມືຮອງຮັບການບໍລິການແກ້ໄຂຂໍ້ຂັດແຍ່ງຢູ່ໜ່ວຍງານຕັດສີນ. ນິຕິກໍານີ້ ປະກອບມີ 42 ມາດຕາ [footnoteRef:1]. [1:  https://iccwbo.org/dispute-resolution-services/arbitration/rules-of-arbitration/] 

· [bookmark: OLE_LINK33]ຄຸນລັກສະນະພິເສດ ຂອງ ICC 
 ສະພາການຄ້າໂລກ ມີໜ້າທີ່ພິເສດ [footnoteRef:2] ຄື:  [2:  https://iccwbo.org/content/uploads/sites/3/2019/08/icc-mediation-flyer.pdf] 

1) ອຳນວຍຄວາມສະດວກໃນການດຳເນີນຄະດີ;
2) ຄັດເລືອກເອົາຜູ້ໄກ່ເກ່ຍ ໜຶ່ງ ຄົນ ທີ່ມີຄຸນວຸດທິສູງ, ເປັນເອກະລາດ ທີ່ມີຢູ່ສະພາການຄ້ານັ້ນ ໃນທັນໃດ ເພື່ອໄກ່ເກ່ຍຂໍ້ຂັດແຍ່ງ;
3) ກຳນົດຊົ່ວໂມງຂອງຜູ້ໄກ່ເກ່ຍ ແລະ ຄຸ້ມຄອງການເງິນ;
4) ຊີ້ນຳ ການດຳເນີນຄະດີ ແລະ ກຳນົດເວລາຂອງການໄກ່ເກ່ຍ;
5) ໃຫ້ຄຳແນະນຳ ແກ່ທຸກຝ່າຍ ແລະ ຜູ້ໄກ່ເກ່ຍ;
6) ປົກປ້ອງບັນດາຝ່າຍໃນການດຳເນີນຄະດີ ເປັນຕົ້ນ ໃນກໍລະນີ ບໍ່ເຫັນດີກ່ຽວກັບສະຖານທີ່ ຫຼື  ພາສາຂອງການດຳເນີນຄະດີ, ຄັດຄ້ານການດຳເນີນຄະດີ, ຂາດການຈ່າຍເງິນຢູ່ໃນຂັ້ນຕອນການດຳເນີນຄະດີ, ການທ້າທາຍ ແລະ / ຫຼື ປ່ຽນແທນຜູ້ໄກ່ເກ່ຍເປັນຕົ້ນ;
7) ICC ໃຫ້ການຊ່ວຍເຫຼືອ ແລະ ຊີ້ຂາດຕໍ່ຂໍ້ຂັດແຍ່ງທີ່ບໍ່ໄດ້ຮັບການແກ້ໄຂ.
[bookmark: _Toc60065682][bookmark: _Toc60065950][bookmark: _Toc60066037][bookmark: _Toc60066128][bookmark: _Toc60066205][bookmark: _Toc60066931][bookmark: OLE_LINK34]1.2 ອົງການ United Nation Commission on International Assembly Trade Law (UNCITRAL)  
[bookmark: OLE_LINK35][bookmark: OLE_LINK36] ການພັດທະນາເສດຖະກິດ-ສັງຄົມທີ່ມີການຂະຫຍາຍຕົວຂຶ້ນ ຊຶ່ງໄດ້ຮຽກຮ້ອງໃຫ້ມີລະບົບນິຕິກໍາ ແລະ ກົນໄກການຮ່ວມມືທາງດ້ານກົດໝາຍ ເປັນເຄື່ອງມືໃນການຂັບເຄື່ອນການຄ້າສາກົນ ແລະ ການລົງທຶນຂ້າມຊາດ ເພື່ອພັດທະນາຊີວິດການເປັນຢູ່ຂອງມວນມະນຸດໃຫ້ດີຂຶ້ນ.​ ດັ່ງນັ້ນ, ພາຍຫຼັງສົງຄາມໂລກຄັ້ງທີສອງ ອົງການສະຫະປະຊາຊາດ ເພື່ອການພັດທະນາ ໄດ້ສ້າງຕັ້ງຄະນະກໍາມະການກົດໝາຍການຄ້າສາກົນ ຊຶ່ງເອີ້ນຫຍໍ້ຕາມພາສາອັງກິດວ່າ “UNCITRAL”. 
[bookmark: OLE_LINK37][bookmark: OLE_LINK38] ຄະນະກໍາມະການກົດໝາຍການຄ້າສາກົນນີ້ ມີພາລະບົດບາດພັດທະນາລະບົບກົດໝາຍການຄ້າລະຫວ່າງປະເທດ ໃຫ້ມີຄວາມທັນສະໄໝ ແລະ ເປັນລະບົບຄົບຊຸດເທື່ອລະກ້າວ ໂດຍສະເພາະແມ່ນການກະກຽມ ແລະ ປະກອບສ່ວນເຂົ້າໃນການສ້າງລະບຽບການ, ນໍາໃຊ້ລະບຽບການ ເປັນຂໍກຸນແຈ ໃຫ້ແກ່ການພັດທະນາກົດໝາຍໃນຂົງເຂດການຄ້າ ຊຶ່ງປະກອບດ້ວຍວິທີການແກ້ໄຂຂໍ້ຂັດແຍ່ງທາງການຄ້າ, ການຈັດຕັ້ງປະຕິບັດສັນຍາສາກົນ, ການຂົນສົ່ງ, ການລົ້ມລະລາຍ, ການຄ້າເອເລັກໂຕຼນິກ, ການຊໍາລະສະສາງຂ້າມຊາດ, ຄວາມປອດໄພການຄ້າຂ້າມຊາດ, ການຈັດຊື້ສີນຄ້າ ແລະ ອື່ນໆ. ເອກະສານເຫຼົ່ານີ້ ຖືກນໍາໃຊ້ເຂົ້າໃນການເຈລະຈາຜ່ານຂະບວນການສາກົນທີ່ກ່ຽວຂ້ອງກັບຫຼາຍພາກສ່ວນ ລວມທັງປະເທດສະມາຊິກ ແລະ ປະເທດທີ່ຍັງບໍ່ເປັນສະມາຊິກ ຂອງຄະນະກໍາມະການການຄ້າສາກົນ ແລະ ໄດ້ເຊີນ ອົງການຈັດຕັ້ງສາກົນ (Intergovernmental ), ອົງການຈັດຕັ້ງທີ່ບໍ່ຂຶ້ນກັບລັດຖະບານ ( Non-Governmental Organization ) ເຂົ້າຮ່ວມນໍາ. ການເຂົ້າຮ່ວມດັ່ງກ່າວ ໄດ້ເປັນທີ່ຍອມຮັບຢ່າງກວ້າງຂວາງ ຍ້ອນຖືກຮັບຮອງຈາກບັນດາປະເທດ ທີ່ມີກົດໝາຍແຕກຕ່າງກັນວ່າ ເປັນວິທີການແກ້ໄຂບັນຫາທີ່ເໝາະສົມ ຊຶ່ງມີຈຸດ ປະສົງພັດທະນາເສດຖະກິດໃຫ້ຈະເລີນກ້າວໜ້າຮ່ວມກັນ.
[bookmark: OLE_LINK39][bookmark: OLE_LINK40]  ນອກຈາກມີພາລະບົດບາດໃນການ ສ້າງກົດໝາຍແມ່ແບບ (Model Law) ໃຫ້ແກ່ບັນດາປະທດສະມາຊິກ ແລະ ບໍ່ແມ່ນສະມາຊິກ ເພື່ອຫັນລະບົບກົດໝາຍພາຍໃນປະເທດຕ່າງໆ ໃຫ້ສອດຄ່ອງກັບລະບຽບການຄ້າສາກົນ ແລະ ການແກ້ໄຂຂໍ້ຂັດແຍ່ງທາງການຄ້າລະຫວ່າງປະເທດແລ້ວ ຍັງມີພາລະບົດບາດໃນການແກ້ໄຂຂໍ້ຂັດແຍ່ງ ທີ່ຄູ່ຂັດແຍ່ງຍິນດີສະເໜີມາຍັງຄະນະກໍາມະການກົດໝາຍການຄ້າສາກົນນີ້ ເປັນຜູ້ແກ້ໄຂ. ດັ່ງນັ້ນ, ອົງການນີ້ ຈຶ່ງໄດ້ກໍານົດລະບຽບການ ທີ່ເປັນແມ່ແບບ ເພື່ອຮັບໃຊ້ໃຫ້ແກ່ການແກ້ໄຂຂໍ້ຂັດແຍ່ງຄື [footnoteRef:3] :  [3:  ລະບຽບການຕັດສິນຂໍ້ຂັດແຍ່ງດ້ວຍຄະນະກໍາມະການຂອງອົງການ UNCITRAL (ສະບັບດັດແກ້ 1010) ມາດຕາ ] 

1) [bookmark: OLE_LINK41]ໃນເມື່ອຄູ່ສັນຍາທັງສອງຝ່າຍໄດ້ຕົກລົງວ່າ ຖ້າເກີດຂໍ້ຂັດແຍ່ງຂຶ້ນ, ບໍ່ວ່າຈະຢູ່ໃນສັນຍາ ຫຼື ບໍ່ກໍ່ຕາມ, ຕ້ອງໄດ້ສົ່ງໃຫ້ຄະນະກຳມະການຕັດສີນ ຕາມລະບຽບການຕັດສີນຂໍ້ຂັດແຍ່ງດ້ວຍຄະນະກຳມະການ ຂອງ UNCITRAL. ຂໍ້ຂັດແຍ່ງດັ່ງກ່າວ ຕ້ອງຖືກຕັດສີນ ໂດຍສອດຄ່ອງກັບລະບຽບການດັ່ງກ່າວນີ້ ຊຶ່ງຂໍ້ຕົກລົງດັ່ງກ່າວ ສາມາດດັດແກ້ໄດ້ ຕາມການຕົກລົງຂອງຄູ່ສັນຍາ.
2) [bookmark: OLE_LINK42][bookmark: OLE_LINK43]ຂໍ້ຕົກລົງກ່ຽວກັບການແກ້ໄຂຂໍ້ຂັດແຍ່ງດ້ວຍຄະນະກຳມະການ ຈະມີຜົນສັກສິດ ຫຼັງຈາກວັນທີ 15 ສິງຫາ 2010 ເປັນຕົ້ນໄປ ເວັ້ນເສຍແຕ່ຄູ່ສັນຍາ ໄດ້ຕົກລົງນຳໃຊ້ລະບຽບການຕັດສີນອື່ນ, ຂໍ້ຕົກລົງກ່ຽວກັບການແກ້ໄຂຂໍ້ຂັດແຍ່ງດ້ວຍຄະນະກຳມະການ ຈະບໍ່ມີຜົນສັກສິດ ຖ້າຫາກໄດ້ເຮັດຂຶ້ນກ່ອນວັນທີ 15 ສິງຫາ 2010.
3) [bookmark: OLE_LINK44][bookmark: OLE_LINK45]ລະບຽບການດັ່ງກ່າວນີ້ ຕ້ອງຖືກນຳໃຊ້ເຂົ້າໃນການຕັດສີນຂໍ້ຂັດແຍ່ງດ້ວຍຄະນະກຳມະການ ເວັ້ນເສຍແຕ່ ບົດບັນຍັດໃດໜຶ່ງໃນລະບຽບການນັ້ນ ຫາກຂັດກັບກົດໝາຍທີ່ມີຜົນບັງຄັບໃຊ້ຕໍ່ການຕັດສີນຂໍ້ຂັດແຍ່ງດ້ວຍຄະນະກຳມະການ ທີ່ຄູ່ສັນຍາບໍ່ສາມາດລົບລ້າງໄດ້,  ຊຶ່ງກົດໝາຍ ຕ້ອງມີຜົນບັງຄັບໃຊ້ເໜືອກວ່າ. ລະບຽບການຕັດສີນຂໍ້ຂັດແຍ່ງດ້ວຍຄະນະກໍາມະການກົດໝາຍການຄ້າສາກົນ ເປັນພຽງກົດໝາຍແມ່ແບບ ທີ່ກໍານົດເປັນຫຼັກການລວມ ແລະ ວິທີການບາງຢ່າງທີ່ຈໍາເປັນ ແນໃສ່ໃຫ້ບັນດາປະເທດຕ່າງໆ ໃນໂລກໄດ້ຖືເປັນບ່ອນອີງ ໃນການສ້າງ ແລະ ປັບປຸງນິຕິກໍາພາຍໃນຂອງຕົນໃຫ້ແທດເໝາະກັບວັດທະນະທໍາ, ລະດັບການພັດທະນາເສດຖະກິດ -ສັງຄົມຂອງຕົນ ໂດຍສອດຄ່ອງກັບລະບຽບການຂອງ“UNCITRAL”ສະບັບນີ້. 
[bookmark: _Toc60065683][bookmark: _Toc60065951][bookmark: _Toc60066038][bookmark: _Toc60066129][bookmark: _Toc60066206][bookmark: _Toc60066932][bookmark: OLE_LINK49][bookmark: OLE_LINK18]1.3 ອົງການ-ການຄ້າໂລກ
[bookmark: OLE_LINK50][bookmark: OLE_LINK51]1.3.1 ການສ້າງຕັ້ງ ແລະ ຂໍ້ຂັດແຍ່ງທີ່ສາມາດນຳໄປແກ້ໄຂຢູ່ WTO
[bookmark: OLE_LINK52]	     ອົງການ-ການຄ້າໂລກ ພັດທະນາມາຈາກ General Agreement on Tariffs and Trade in 1947 (GATT 1947) ຊຶ່ງແມ່ນຂໍ້ຕົກລົງຂອງຫຼາຍປະເທດ ທີ່ມີຄວາມປາຖະໜາສົ່ງເສີມການຄ້າສາກົນ ດ້ວຍການຫຼຸດ ຜ່ອນອຸປະສັກທາງດ້ານການຄ້າ ເຊັ່ນ: ອັດຕາພາສີ ແລະ ໂກຕ້າ ໂດຍອີງຕາມລະບົບສາລະບານການຄ້າ   ເພື່ອຫຼຸດ ຜ່ອນພາສີ ແລະ ອຸປະສັກທາງການຄ້າອື່ນໆ ແລະ ການລົບລ້າງຄວາມມັກສ່ວນຕົວ ບົນພື້ນຖານຕ່າງຝ່າຍຕ່າງມີຜົນປະໂຫຍດ [footnoteRef:4]. [4:  https://en.wikipedia.org/wiki/General_Agreement_on_Tariffs_and_Trade#cite_note-5] 

[bookmark: OLE_LINK53][bookmark: OLE_LINK54][bookmark: OLE_LINK55][bookmark: OLE_LINK56][bookmark: OLE_LINK57]ການແກ້ໄຂຂໍ້ຂັດແຍ່ງ ຂອງອົງການ-ການຄ້າໂລກ ເປົ້າໝາຍແມ່ນລະບົບການຄ້າຫຼາຍຝ່າຍ ຍ້ອນວ່າແມ່ນຂໍ້ຕົກລົງຫຼັກໃນການປະກອບສ່ວນເປັນເອກະລັກຂອງ WTO ຕໍ່ຄວາມໝັ້ນຄົງຂອງເສດຖະກິດໂລກ. ຖ້າບໍ່ມີວິທີການແກ້ໄຂຂໍ້ຂັດແຍ່ງ, ບໍ່ມີລະບົບກົດລະບຽບທີ່ມີຜົນສັກສິດເປັນບ່ອນອີງ ຈະບໍ່ມີຜົນບັງຄັບໃຊ້. ດັ່ງນັ້ນ, ຂັ້ນຕອນການດໍາເນີນຂອງ WTO ໄດ້ເນັ້ນໜັກ ເຖິງການແກ້ໄຂລະບົບລະບຽບກົດໝາຍ ເພື່ອເຮັດໃຫ້ລະບົບການຄ້າມີຄວາມປອດໄພ ແລະ ສາມາດຄາດເດົາໄດ້. ລະບົບກົດລະບຽບຈຶ່ງຕ້ອງໄດ້ກຳນົດຢ່າງຊັດເຈນ ແລະ ພ້ອມທັງກຳນົດເວລາໃນການດຳເນີນຄະດີໃຫ້ສຳເລັດ  ຊຶ່ງລະບຽບການດັ່ງກ່າວນີ້ ແມ່ນຖືກຮ່າງຂຶ້ນໂດຍຄະນະກຳມະການຕັດສີນຂອງອົງການ-ການຄ້າໂລກ ແລະ ຖືກຮັບຮອງ ຫຼື ປະຕິເສດ ໂດຍທຸກປະເທດສະມາຊິກຂອງ WTO. ດ້ວຍເຫດນີ້, ການແກ້ໄຂຂໍ້ຂັດແຍ່ງຂອງອົງການ-ການຄ້າ ຈຶ່ງອີງໃສ່ລະບຽບກົດໝາຍເປັນຫຼັກ [footnoteRef:5]. ນອກຈາກນັ້ນ ໜ່ວຍງານແກ້ໄຂຂໍ້ຂັດແຍ່ງ ຂອງອົງການ-ການຄ້າໂລກ (Dispute Settlement Body, DSB)  ມີໜ້າທີ່ ເປັນອົງການຫຼັກໃນການແກ້ໄຂຂໍ້ຂັດແຍ່ງທີ່ເກີດຂຶ້ນຈາກການວາງນະໂຍບາຍການຄ້າ ຂອງປະເທດສະມາຊິກ ທີ່ເຫັນວ່າ ການວາງນະໂຍບາຍການຄ້າ ຂອງປະເທດສະມາຊິກນັ້ນ ຫາກມີຜົນໃນດ້ານລົບຕໍ່ປະເທດອື່ນ ຫຼື ຫຼາຍປະເທດ.​ໝາຍຄວາມວ່າ ການແກ້ໄຂຂໍ້ຂັດແຍ່ງ ແມ່ນເນັ້ນໜັກໄປທາງດ້ານການວາງນະໂຍບາຍສະເພາະ ແຕ່ລັດຖະບານ ແລະ ເຂດເສດຖະກິດພິເສດທີ່ເປັນເອກະລາດ ຊຶ່ງເປັນສະມາຊິກຂອງອົງການການຄ້າໂລກເທົ່ານັ້ນທີ່ສາມາດເຂົ້າຮ່ວມໂດຍກົງໃນການແກ້ໄຂຂໍ້ຂັດແຍ່ງໃນຖານະທີ່ເປັນພາກສ່ວນຂອງຄະດີ ຫຼື ເປັນພາກສ່ວນທີ່ຖືເອົາ UNDERSTANDING ON RULES AND PROCEDURES GOVERNING THE SETTLEMENT OF DISPUTES (USD) ເປັນບ່ອນອີງ. [5:  https://www.wto.org/english/thewto_e/whatis_e/tif_e/disp1_e.htm] 

[bookmark: OLE_LINK58] ຂໍ້ຂັດແຍ່ງທີ່ຈະສາມາດນໍາມາແກ້ໄຂຢູ່ອົງການ-ການຄ້າໂລກ ຫຼື  DSB  ແມ່ນບັນດາຂໍ້ຂັດແຍ່ງທີ່ເກີດຂຶ້ນຈາກການຈັດຕັ້ງປະຕິບັດບັນດາຂໍ້ຕົກລົງ ລຸ່ມນີ້: 
1) ຂໍ້ຕົກລົງວ່າດ້ວຍການສ້າງຕັ້ງອົງການ-ການຄ້າໂລກ (Agreement Establishing the World Trade Organization );
2) [bookmark: OLE_LINK59][bookmark: OLE_LINK60]ຂໍ້ຕົກລົງການຄ້າຫຼາຍຝ່າຍ (Multilateral Trade Agreement); ຊຶ່ງປະກອບມີບັນດາຂໍ້ຕົກລົງລຸ່ມນີ້:
· ຂໍ້ຕົກລົງຫຼາຍຝ່າຍກ່ຽວກັບການຄ້າສີນຄ້າ (Annex 1A: Multilateral Agreements on Trade in Goods);
· ຂໍ້ຕົກລົງທົ່ວໄປກ່ຽວກັບການຄ້າບໍໍລິການ(Annex 1B: General Agreement on Trade in Services);
· ຂໍ່ຕົກລົງກ່ຽວກັບການຄ້າທີ່ພົວພັນເຖິງຊັບສີນທາງປັນຍາ (Annex 1C: Agreement on Trade-Related Aspects of Intellectual Property Rights);
· ລະບຽບການ ແລະ ແລະ ຂັ້ນຕອນບໍລິຫານການແກ້ໄຂຂໍ້ຂັດແຍ່ງ (Annex 2: Understanding on Rules and Procedures Governing the Settlement of Disputes).
3) [bookmark: OLE_LINK61]ຂໍ້ຕົກລົງສອງຝ່າຍ ທາງດ້ານການຄ້າ (Plurilateral Trade Agreements ). ຊຶ່ງມີບັນດາຂໍ້ຕົກລົງລຸ່ມນີ້:
· ຂໍ້ຕົກລົງກ່ຽວກັບການບິນພົນລະເຮືອນ (Agreement on Trade in Civil Aircraft  );
· ຂໍ້ຕົກລົງກ່ຽວກັບການຈັດຊື້ ຂອງລັດຖະບານ (Agreement on Government Procurement);
· ຂໍ້ຕົກລົງຜະລິດຕະພັນຈາກນົມ ລະຫວ່າງປະເທດ (International Dairy Agreement);
· ຂໍ້ຕົກລົງຜະລິດຕະພັນຊີ້ນງົວລະຫວ່າງປະເທດ( International Bovine Meat Agreement).

4) [bookmark: OLE_LINK62][bookmark: OLE_LINK63] ລະບຽບ ແລະ  ຂັ້ນຕອນ ເພີ່ມເຕີມກ່ຽວກັບບັນດາຂໍ້ຕົກລົງຂອງອົງການ-ການຄ້າໂລກ
       (SPECIAL OR ADDITIONAL RULES AND PROCEDURES CONTAINED IN THE COVERED   AGREEMENTS)
· ຂໍ້ຕົກລົງກ່ຽວກັບມາດຕະການທາງດ້ານການບໍລິໂພກ ແລະ ອຸປະໂພກ (Agreement on the Application of Sanitary and Phytosanitary Measures);
· ຂໍ້ຕົກລົງກ່ຽວກັບ ແຜ່ນແພ ແລະ ເສື້ອຜ້າ (Agreement on Textiles and Clothing);
· ຂໍ້ຕົກລົງກ່ຽວກັບອຸປະສັກທາງດ້ານການຄ້າ (Agreement on Technical Barriers to Trade);
· ຂໍ້ຕົກລົງກ່ຽວກັບການຈັດຕັ້ງປະຕິບັດ ມາດຕາ 6 ຂອງ GATT 1994 ( Agreement on Implementation of Article VI of GATT 1994);
· ຂໍ້ຕົກລົງກ່ຽວກັບການຈັດຕັ້ງປະຕິບັດມາດຕາ 7 ຂອງ GATT 1994 (Agreement on Implementation of Article VII of GATT 1994;
· [bookmark: OLE_LINK64][bookmark: OLE_LINK65]ມາດຕະການເກື້ອກູນ ແລະ ປ້ອງກັນການລົງທຶນ (Agreement on Subsidies and Countervailing Measures);
· ຂໍ້ຕົກລົງທົ່ວໄປກ່ຽວກັບການຄ້າບໍລິການ ທີ່ກໍານົດໄວ້ໃນ ມາດຕາ 22 ແລະ ມາດຕາ 23 , ເອະກສານຊ້ອນທ້າຍກ່ຽວກັບ ການບໍລິການທາງການເງິນ, ເອກະສານຊ້ອນທ້າຍກ່ຽວກັບ ການບໍລິການເດີນບິນສາກົນGeneral Agreement on Trade in Services XXII:3, XXIII:3 Annex on Financial Services 4 Annex on Air Transport Services;
· ຄໍາຕັດສີນກ່ຽວກັບ ຂັ້ນຕອນການແກ້ໄຂຂໍ້ຂັດແຍ່ງສໍາລັບ ຂໍ້ຕົກລົງທົ່ວໄປກ່ຽວກັບການຄ້າ ບໍລິການ( Decision on Certain Dispute Settlement Procedures for the GATS )
[bookmark: OLE_LINK66]1.3.2 ຂັ້ນຕອນການແກ້ໄຂຂໍ້ຂັດແຍ່ງ ( UNDERSTANDING ON RULES AND PROCEDURES GOVERNING THE SETTLEMENT OF DISPUTES ,DSU) 
[bookmark: OLE_LINK67][bookmark: OLE_LINK68]ຂັ້ນຕອນການແກ້ໄຂຂໍ້ຂັດແຍ່ງ ແມ່ນຖືເອົາ ( UNDERSTANDING ON RULES AND PROCEDURES GOVERNING THE SETTLEMENT OF DISPUTES ,DSU) ເປັນບ່ອນອີງໃນການແກ້ໄຂຂໍ້ຂັດແຍ່ງ ຄື: 
1) [bookmark: OLE_LINK69][bookmark: OLE_LINK70]ຂັ້ນຕອນການປຶກສາຫາລື ຊຶ່ງຖືວ່າເປັນ ເປັນຂັ້ນຄຕອນຂອງການຍື່ນຄໍາຮ້ອງຂໍໂດຍຝ່າຍຮ້ອງຂໍ  ໃນຂັ້ນຕອນນີ້ ແມ່ນຄວາມຮັບຜິດຊອບໂດຍກົງຂອງ ປະທານອົງການ-ການຄ້າໂລກ ເພື່ອທໍາກາເຈລະຈາ ລະໄກ່ເກ່ຍໃຫ້ຄູ່ກໍລະນີສາມາດຕົກລົງກັນໄດ້ ຖືວ່າເປັນຂັ້ນຕອນປຶກສາຫາລື ຊຶ່ງຕ້ອງໃຊ້ເວລາ60ວັນ;
2) [bookmark: OLE_LINK71][bookmark: OLE_LINK72]ຂັ້ນຕອນການແນະນໍາ: ຄະນະກໍາມະການ ຈະແນະນໍາໃຫ້ແຕ່ລະຝ່າຍ ປະກອບເອກະສານຄົບຖວນ 
  ຊຶ່ງທຸກຢ່າງຕ້ອງເປັນລາຍລັກອັກສອນ ເພື່ອຂໍ້ມູນໃນການພິຈາລະນາ. ​ໝາຍຄວາມວ່າເຂົ້າສູ່ຂະບວນ 
  ການ ດໍາເນີນການແກ້ໄຂບັນຫາ ຊຶ່ງຈະໃຊ້ເວລາ 45 ວັນ;
3) ຄະນະກໍາມະການສົ່ງບົດລາຍງານໄປໃຫ້ຄູ່ກໍລະນີ ໃຊ້ເວລາ 45 ວັນ;
4) ຄະນະກໍາມະການສົ່ງບົດລາຍງານໃຫ້ທຸກປະເທດສະມາຊິກ ໃຊ້ເວລາ  3 ເດືອນ;
5) [bookmark: OLE_LINK80]ຖ້າຫາກບໍມີການອຸທອນຈາກຝ່າຍໃດຝ່າຍໜຶ່ງນັ້ນ ບົດລາຍງານນີ້ ຈະຖືກຮັບຮອງເປັນທາງການ ຈາກຄະນະກໍາມະການ (Dispute Settlement Body, DSB) ພາຍໃນ 60 ວັນ .​ໝາຍຄວາມວ່າ ບົດລາຍງານນີ້ ແມ່ນຄໍາຕັດສີນແລ້ວ;
6) [bookmark: OLE_LINK73][bookmark: OLE_LINK74]ພາຍຫຼັງຄະນະກໍາມະການ DSB  ອະນຸຍາດໃຫ້ ມີການອຸທອນ ໄດ້ພາຍໃນກໍານົດ 60-90 ວັນ;​
7) ຖ້າມີການອຸທອນ ຄະນະກໍາມະການ (Penal) ຈະພິຈາລະນາ ພາຍໃນ ກໍານົດເວລາ 30 ວັນ;​
8) ຖ້າຫາກພົບຫຼັກຖານ ທີ່ຈະແຈ້ງ ແລະ ເຊື່ອຖືໄດ້ນັ້ນ, ຜູ້ເສັຍຄະດີ ຈະສາມາດສົ່ງເອກະສານ ແລະ ຈຸດຢືນຂອງຕົນ ເພື່ອໃຫ້ຄະນະກໍາມະການຮັບຟັງ ແລະ ພິຈາລະນາຄືນ ພາຍໃນ 30 ວັນ;
9) ໃນກໍລະນີ ຜູ້ເສຍຄະດີ ຫາກບໍ່ມີການຕໍ່ວ່າ ຫຼື ໂຕ້ແຍ້ງແຕ່ຢ່າງໃດນັ້ນ ຖືວ່າຄໍາຕັດສີນຂອງຄະນະກໍາມະການໃຊ້ໄດ້ເດັດຂາດ ແລະ ຝ່າຍເສຍຄະດີຈະຕ້ອງໃຊ້ແທນຄ່າເສັຍຫາຍຕາມການຕັດສີນ ພາຍໃນກໍານົດເວລາ 20 ວັນ ເປັນຕົ້ນໄປ;
10) ຖ້າຫາກຜູ້ເສຍຄະດີ ຫາກບໍ່ປະຕິບັດຕາມກໍານົດເວລາ ຝ່າຍຊະນະຄະດີ ຈະສະເໜີອົງການ-ການຄ້າໂລກລົງໂທດທາງເສດຖະກິດ(impose trade sanctions) ພາຍໃນກໍານົດເວລາ 30 ວັນ.
· [bookmark: OLE_LINK75]ຂໍ້ຕົກລົງແກ້ໄຂຂໍ້ຂັດແຍ່ງ 
[bookmark: OLE_LINK76][bookmark: OLE_LINK77]ຂໍ້ຂັດແຍ່ງທີ່ສາມາດນຳໄປແກ້ໄຂຢູ່ DSB ແມ່ນຂໍ້ຂັດແຍ່ງ ທີ່ໄດ້ກໍານົດໄວ້ໃນມາດຕາ 22 ແລະ 23 ໂດຍສັງລວມແລ້ວ ມີເນື້ອໃນຫຍໍ້ຄື:
· ຄູ່ສັນຍາຝ່າຍໃດຝ່າຍໜຶ່ງ ບໍ່ຈັດຕັ້ງປະຕິບັດພັນທະ ຕາມທີ່ໄດ້ກໍານົດໄວ້ໃນການຕົກລົງ ( ຝ່າຍລະເມີດສັນ ຍາ ) (Violation Complaints);
· ການນໍາໃຊ້ມາດຕະການຈັດຕັ້ງປະຕິບັດຄໍາຕົກລົງຂອງຄູ່ສັນຍາຝ່າຍໃດຝ່າຍໜຶ່ງ ມີປະສິດທິຜົນຕໍ່າ, ຄູ່ສັນຍາທີ່ປະຕິບັດຄຳຕົກລົງ ທີ່ມີປະສິດທິຜົນຕຳ່ບໍ່ໄດ້ລະເມີດລະບຽບການ, (Non-violation Complaints);
· [bookmark: OLE_LINK78][bookmark: OLE_LINK79]ສະພາບແວດລ້ອມອື່ນໆ ( Situation Complaints ). ຂັ້ນຕອນໂດຍຫຍໍ້ຂອງການແກ້ໄຂໍ້ຂັດແຍ່ງ ຂອງອົງການ-ການຄ້າໂລກ



ການປຶກສາຫາລື ມ 4


DSB ສ້າງຕັ້ງໜ່ວຍງານຮັບຜິດຊອບແກ້ໄຂຂໍ້ຂັດແຍ່ງ ມ 6



ເງືອນໄຂການອ້າງອິງ ມ 7 ແລະ ອົງປະກອບ  ມ 8



ການສືກສາຂໍ້ມູນ 2 ຄັ້ງ ຂອງຄູ່ກໍລະນີ ມ 12  ແລະ 1 ຄັ້ງ ສໍາລັບຝ່າຍທີ ສາມ ມ 10




ການສົ່ງບົດລາຍງານໃຫ້ຄູ່ກໍລະນີມີຄໍາເຫັນ ມ 15.1 ແລະ ການປັບປຸງບົດລາຍງານ ມ 15,2




[bookmark: _Toc60065952][bookmark: _Toc60066039][bookmark: _Toc60066130][bookmark: _Toc60066207][bookmark: _Toc60066933]ການສົ່ງບົດລາຍງານຄືນຫາຄູ່ກໍລະນີ ມ 12.8 ແລະ ເອກະສານຊ້ອນທ້າຍ 12(J)

[bookmark: OLE_LINK19]2. ອົງການແກ້ໄຂຂໍ້ຂັດແຍ່ງ ຂອງພາກພື້ນ  
[bookmark: OLE_LINK81]	ອົງການແກ້ໄຂຂໍ້ຂັດແຍ່ງຂອງພາກພື້ນ ແມ່ນອົງການທີ່ສ້າງຕັ້ງຂຶ້ນມາເພື່ອແກ້ໄຂຂໍ້ຂັດແຍ່ງທາງດ້ານການຄ້າຂອງພາກພື້ນທີ່ມີການຮ່ວມມືກັນທາງການຄ້າ ເຊັ່ນ: ອົງການແກ້ໄຂຂໍ້ຂັດແຍ່ງທາງການຄ້າ ອາເມລິກາ   ເໜືອ ຊຶ່ງປະກອບດ້ວຍ 3 ປະເທດຄື : ສະຫະລັດອາເມລິກາ, ເມັກຊິໂກ ແລະ ການາດາ ( North American Free Trade Agreement was an agreement signed by Canada, Mexico, and the United States, creating a trilateral trade bloc in North America    NAFTA ) [footnoteRef:6] , ອົົງການແກ້ໄຂຂໍ້ຂັດທາງດ້ານເສດຖະກິດ ຈີນ-ອາຊຽນ ( China-ASEAN  ) ແລະ ອົງການອື່ນໆ. [6:  https://en.wikipedia.org/wiki/North_American_Free_Trade_Agreement] 

[bookmark: OLE_LINK82][bookmark: OLE_LINK83]  ຕົວຢາງ: ອາ​ຊຽນ ແລະ ຈີນ ໄດ້​ລົງ​ນາມ​ການ​ຕົກ​ລົງ​ດ້ານ​ການ​ລົງ​ທຶນ ເມື່ອ​ວັນ​ທີ 15 ສິງ​ຫາ 2008 ທີ່​ກຸງ​ເທບ ປະ​ເທດ​ໄທ ໂດຍ​ມີ​ວັດ​ຖຸ​ປະ​ສົງ​ທີ່​ຈະ​ສົ່ງ​ເສີມ ແລະ ​ກະ​ຕຸ້ນ​ໃຫ້​ເກີດ​ການ​ລົງ​ທຶນຫຼາຍ​ຂຶ້ນ. ການ​ຕົກ​ລົງ​ມີຜົນ​ບັງ​ຄັບ​ໃ​ຊ້ ​ວັນ​ທີ 1 ມີ​ນາ 2010 ເປັນຕົ້ນໄປ ແນໃສ່​ສ້າງ​ບັນ​ຍາ​ກາດ​ທີ່ດີໃຫ້ແກ່​ການ​ລົງ​ທຶນ​ທັງ​ອາ​ຊຽນ ແລະ ຈີນ ໂດຍການ​ປະ​ຕິ​ບັດ​ທີ່​ສະ​ເໝີ​ພາບ ແລະ ເທົ່າ​ທຽ​ມ​ກັນ​ແກ່​ນັກ​ລົງ​ທຶນ. ການ​ປະ​ຕິ​ບັດ​ໂດຍປາສະຈາກການຈຳກັດ​ທາງ​ເຊື້ອ​ຊາດ, ການ​ສະ​ແຫວງ​ຫາ​ຜົນ​ປະ​ໂຫຍດ ແລະ ການ​ຊົດ​ເຊີຍ​ຕໍ່​ການ​ສູນ​ເສຍ​ຕ່າງ​ໆ. ນອກ​ຈາກ​ນີ້​ຍັງມີ​ບົດ​ບັນ​ຍັດ​ທີ່​ອະນຸ​ຍາດ​ໃຫ້​ໂອນ ແລະ ຄືນ​ກຳ​ໄລ ໃນ​ສະ​ກຸນ​ເງິນ ທີ່​ໃຊ້​ໄດ້​ຢ່າງ​ອິດ​ສະຫຼະ, ລວມ​ທັງ​ບົດ​ບັນ​ຍັດ​ກ່ຽວ​ກັບ​ການ​ຈັດ​ຕັ້ງ​ກົນ​ໄກ​ລະ​ງັບ​ຂໍ້​ພິ​ພາດ​ລະ​ຫວ່າງ​ນັກ​ລົງ​ທຶນ ແລະ ລັດ​ຖະ​ບານ ຊຶ່ງ​ຈະ​ເປັນ​ການ​ຊ່ວຍ​ເຫຼືອ​ໃນ​ການ​ໄກ່​ເກ່ຍ​ໃຫ້​ແກ່​​ນັກ​ລົງ​ທຶນ.
[bookmark: OLE_LINK84][bookmark: OLE_LINK85]​ ການ​ແກ້​ໄຂ​ຂໍ້​ຂັດ​ແຍ່ງທາງດ້ານເສດຖະກິດລະຫວ່າງອາຊຽນ-ຈີນ ແມ່ນ​ຂະ​ບວນ​ການ​ແກ້ໄຂ​ຂໍ້​ພິ​ພ​າດ​ດ້ານ​ເສດ​ຖະ​ກິດ​ ທີ່ເນັ້ນໜັກ​ໄປໃນທາງ​ການ​ລະ​ເມີດ​ກົດ​ເກນ​ການ​ຄ້າ ແລະ ການ​ລົງ​ທຶນ ​ເພື່ອ​ຮັກ​ສາ​ໄວ້​ຊຶ່ງ​ຄວາມ​ສຳ​ພັນ​ອັນ​ດີ​ລະ​ຫວ່າງບັນດາປະເທດອາຊຽນ-ຈີນ. ສະນັ້ນ,  ຂະ​ບວນ​ການແກ້ໄຂ​ຂໍ້​ພິ​ພາດ​ດ້ານ​ການ​ຄ້າ ແລະ ການ​ລົງ​ທຶນ​ຂອງ​ອາ​ຊຽນ-ຈີນ ເປັນ​ວິ​ທີການແກ້ໄຂ​ຂໍ້​ພິ​ພາດ​ທາງ​ດ້ານ​ການ​ທູດ ຊຶ່ງ​ຖື​ເປັນ​ຮູບ​ແບບ​ໜຶ່ງ​ຂອງ​ການແກ້ໄຂ​ຂໍ້​ພິ​ພາດ​ລະ​ຫວ່າງ​ລັດ​ຖະ​ບານ​ໂດຍ​ສັນ​ຕິ​ວິ​ທີ ໂດຍ​ເປີດ​ໂອ​ກາດ​ໃຫ້​ປະ​ເທດ​ຄູ່​ກໍ​ລະ​ນີ​ ຫາ​ວິ​ທີທາງ​ຢຸດຕິ​ຂໍ້​ພິ​ພາດ​ນຳ​ກັນ ດ້ວຍ​ການ​ຕົກ​ລົງ​ກັນ​ເອງ. ເຖິງ​ແມ່ນ​ວ່າ​ຈະ​ມີ​ຝ່າຍ​ທີ່​ສາມ​ເຂົ້າ​ມາ​ກ່ຽວ​ຂ້ອງ​ໃນ​ບາງ​ກໍ​ລະ​ນີ ແຕ່​ກໍ​ເຂົ້າ​ມາມ​ີ​ບົດ​ບາດ​ໃນ​ລັກ​ສະ​ນະ​ທີ່​ຊ່ວຍ​ອຳ​ນວຍ​ຄວາມ​ສະ​ດວກ​ໃນ​ດ້ານ​ຕ່າງໆ​ແກ່​ຄູ່​ຂັດ​ແຍ່ງ​ເທົ່ານັ້ນ ແລະ ບໍ່​ມີ​ຜົນ​ຜູກ​ພັນ​ໃຫ້​ຄູ່​ກໍ​ລະ​ນີ​ຕ້ອງຍອມ​ຮັບ ຫຼື ປະ​ຕິ​ບັດ​ຕາມດັ່ງ​ທີ່ລະ​ບຸ​ໄວ້​ໃນ​ບົດ​ບັນ​ຍັດ​ຂອງ​ກົດ​ບັດ​ອາ​ຊຽນ ໝວດ​ທີ 8 ກ່ຽວກັບ​ການ​ລະ​ງັບຂໍ້​ພິ​ພາດ​ ​ດັ່ງ​ນີ້:
[bookmark: OLE_LINK86] 1). ການ​ປຶກ​ສາ​ຫາ​ລື: ກົດ​ບັດ​ອາ​ຊຽນ​ໄດ້​ກຳ​ນົດ​ວິ​ທີ​ການ​ໃນ​ການ​ປຶກ​ສາ​ຫາ​ລື​ໃນ​ການ​ຢຸດ​ຕິ​ຂໍ້​ພິ​ພາດ​ລະ​ຫວ່າງ​ປະ​ເທດ ໂດຍ​ລະ​ບຸ​ວ່າ​ຈະ​ຕ້ອງ​ພະ​ຍາ​ຍາມ​ລະ​ງັບ​ຂໍ້​ພິ​ພາດ​ໂດຍ​ສັນ​ຕິ​ຢ່າງ​ໄວ​ທີ່​ສຸດ ​ຜ່ານ​ທາງ​ການ​ສົນ​ທະ​ນາ, ການ​ປຶກ​ສາ​ຫາ​ລື ແລະ ເຈ​ລະ​ຈາ ຊຶ່ງ​ຖື​ເປັນ​ຂັ້ນ​ຕອນ​ທຳ​ອິດ ໃນ​ຂະ​ບວນ​ການ​ແກ້​ໄຂ​ຂໍ້​ຂັດ​ແຍ່ງ, ເປັນ​ການ​ເປີດ​ໂອ​ກາດ​ໃຫ້​ຄູ່​ຂັດແຍ່ງໄດ້​ຕົກ​ລົງ​ກັນ​ເອງ​ ເພື່ອ​ຫາ​ທາງ​ອອກ​ໃນ​ການ​ແກ້​ໄຂ​ບັນ​ຫາ​ທີ່​ເກີດ​ຂຶ້ນ​ນຳກັນ. ເຖິງ​ຢ່າງ​ໃດ​ກ​ໍຕາມປະ​ເທດ​ຄູ່​ຂັດ​ແຍ່ງ​ສາ​ມາດ​ເລືອກ​ໃຊ້​ການ​ລະ​ງັບ​ຂໍ້​ພິ​ພາດ​ຂອງ​ກົດ​ບັດ​ສະ​ຫະ​ປະ​ຊ​າ​ຊາດ ຫຼື ກົດ​ໝາຍ​ລະ​ຫວ່າງ​ປະ​ເທດ​ອື່ນ​ທີ່​ຄູ່​ຂັດ​ແຍ່ງ​ເປັນ​ພາ​ຄີ​ເພື່ອ​ຢຸດຕິ​ຂໍ້​ພິ​ພາດ​ໄດ້.
[bookmark: OLE_LINK87]2). ການ​ປະ​ນີປະ​ນອມ: ຕາມ​ກົດ​ບັດ​ອາ​ຊຽນ ຂໍ້​ທີ 23 ໄດ້​ລະ​ບຸ​ຂັ້ນ​ຕອນ​ກ່ຽວ​ກັບ​ວິ​ທີການ​ລະ​ງັບ​ຂໍ້​ພິ​ພາດ​ລະ​ຫວ່າງ​ປະ​ເທດ​ໄວ້​ວ່າ: ຄູ່​ຂັດແຍ່ງອາດ​ຈະ​ຕົກ​ລົງ​ກັນ​ເມື່ອ​ໃດ​ກໍ່​ໄດ້​ທີ່​ຈະ​ເລືອກ​ໃຊ້​ຄົນ​ກາງ​ທີ່​ໜ້າ​ເຊື່ອ​ຖື, ການ​ປະ​ນີ​ປະ​ນອມ ຫຼື ການ​ໄກ່​ເກ່ຍ ເພື່ອ​ລະ​ງັບ​ຂໍ້​ພິ​ພາດ ພາຍ​ໃນ​ໄລ​ຍະ​ເວ​ລາ​ທີ່​ຕົກ​ລົງ​ກັນ​ໄດ້ ຊຶ່ງ​ການ​ປະ​ນີ​ປະ​ນອມ​ຂໍ້​ພິ​ພາດ​ນັ້ນ​ຖື​ເປັນ​ວິ​ທີ​ການ ​ທີ່​ນີ້ມນວນ​ວິ​ທີໜື່ງ. ປະ​ເທດຄູ່​ຂັດ​ແຍ່ງ​ມີ​ອິດ​ສະຫຼະ ແລະ ເສ​ລີ​ພາບ ທີ່​ຈະ​ຕັດ​ສີນ​ໃຈ​ດຳ​ເນີນ​ການ ຫຼື ບໍ່​ດຳ​ເນີນ​ຢ່າງ​ໃດໆ ທີ່​ເປັນ​ການ​ຢຸດຕິ​ຂໍ້​ພິ​ພາດ​ຕາມ​ຂໍ້​ສະ​ເໜີ​ຂອງ​ເລ​ຂາ​ທິ​ການ​ອາ​ຊຽນ​ຜູ້​ທີ່​ເຮັດ​ໜ້າ​ທີ່​ເປັນ​ຄະ​ນະ​ກຳ​ມະ​ການ​ປຶກ​ສາ​ຂໍ້​ພິ​ພາດ​ ເພື່ອ​ເປັນທິດ​ທາງ​ໃນ​ການ​ຢຸດ​ຕິ​ຂໍ້​ພິ​ພາດ​ດັ່ງ​ກ່າວ ຈຶ່ງ​ບໍ່ເປັນ​ການ​ຜູກມັດຄູ່​ຂັດ​ແຍ່ງໃຫ້​ປະ​ຕິ​ບັດ​ຕາມ​​ກົດ​ໝາຍ ແລະ ເປັນ​ການ​ຮັກ​ສາ​ອຳ​ນາດ​ອະ​ທິ​ປະ​ໄຕໄວ້​.
[bookmark: OLE_LINK88]3). ການ​ເຈ​ລະ​ຈາ​: ການ​ເຈ​ລະ​ຈາ​ຖື​ເປັນ​ວິ​ທີ​ການ​ລະ​ງັບ​ຂໍ້​ພິ​ພາດ​ທີ່​ມີ​ມາ​ເປັນ​ເວ​ລາ​ດົນ​ນ​ານ​ແລ້ວ ແລະ ຈັດ​ໄດ້​ວ່າ​ເປັນ​ຂັ້ນ​ຕອນ​ທຳອິດ​ຂອງ​ການ​ລະ​ງັບ​ຂໍ້​ພິ​ພາດ​ລ​ະ​ຫວ່າງ​ປະ​ເທດ ທີ່​ສຳ​ຄັນ​ ເນື່ອງ​ຈາກວ່າ ​ການ​ເຈ​ລະ​ຈາ​ໂດຍກົງ​ລະ​ຫວ່າງ​ຄູ່​ຂັດ​ແຍ່ງ ຈະ​ເຮັດ​ໃຫ້ຄູ່​ຂັດ​ແຍ່ງເຂົ້າ​ໃຈ​ເຖິງ​ບັນ​ຫາ​ທີ່​ແທ້​ຈິງ ແລະ ອາດ​ສະ​ເໜີ​ວິ​ທີການ​ແກ້​ໄຂ​ບັນ​ຫາ​ນັ້ນ​ຖືກ​ປະ​ເດັນ.    ໝາຍ​ຄວາມ​ວ່າ​ ປະ​ເທດຄູ່​ຂັດ​ແຍ່ງພ້ອມ​ທີ່​ຈະ​ລະ​ງັບ​ຂໍ້​ພິ​ພາດ​ທີ່​ເກີດ​ຂຶ້ນ​ໂດຍ​ວິ​ທີເຈ​ລະ​ຈາ.
ໃນ​ກໍ​ລະ​ນີ​ທີ່​ປະ​ເທດ​ຄູ່​ຂັດ​ແຍ່ງ​ບໍ່​ປະ​ສົງ​ຈະ​ເຈ​ລະ​ຈາ​ກັນ ຫຼື ເຈ​ລະ​ຈາ​ໄປ​ແລ້ວ​ແຕ່​ບໍ່​ສາມາດຕົກ​ລົງ​ກັນ​ໄດ້​ໃນ​ປະ​ເດັນ​ຂໍ້​ຂັດ​ແຍ່ງ​ນັ້ນ ເລ​ຂາ​ທິ​ການ​ອາ​ຊຽນ​ຈະ​ເຂົ້າ​ມາ​ມີ​ບົດ​ບາດ ​ເພື່ອ​ຊ່ວຍ​ໃຫ້​ການ​ເຈ​ລະ​ຈາ ຫຼື ການ​ຕົກ​ລົງ​ເປັນ​ໄປ​ໄດ້​ງ່າຍ​ຂຶ້ນ ຊຶ່ງຂັ້ນ​ຕອນ​ການ​ໄກ່​ເກ່ຍ​ນັ້ນ​ ເລ​ຂາ​ທິ​ການ​ອາ​ຊຽນ ​ຈະ​ເຂົ້າ​ມາ​ເຮັດ​ໜ້າ​ທີ່​ເປັນ​ຜູ້​ໄກ່​ເກ່ຍ​ ແລະ ​ສະ​ເໜີ​ທິດທາງ ເພື່ອຢຸດ​ຕິ​ຂໍ້​ຂັດ​ແຍ່ງ. ຂໍ້​ສະ​ເໜີ​ຂອງ​ຜູ້​ໄກ່​ເກ່ຍ​ດັ່ງ​ກ່າວ​ບໍ່​ມີ​ຜົນ​ຜູກ​ມັດປະ​ເທດຄູ່​ຂັດ​ແຍ່ງ ​ເພາະ​ວ່າມີ​ຖາ​ນະ​ເປັນ​ພຽງ​ຂໍ້​ສະ​ເ​ໜີທິດທາງ​ເທົ່າ​ນັ້ນ.
[bookmark: OLE_LINK89]4). ການ​ໃຊ້​ຄົນ​ກາງ​ທີ່​ໜ້າ​ເຊື່ອ​ຖື: ວິ​ທີ​ການ​ລະ​ງັບ​ຂໍ້​ພິ​ພາດ​ໂດຍ​ໃຊ້​ຄົນ​ກາງ​ທີ່​ໜ້າ​ເຊື່ອ​ຖື​ນີ້​ຖື​ເປັນ​ການ​ຊັກ​ຊວນ​ໃຫ້​ລັດ​ຖະ​ບານຄູ່ຂັດແຍ່ງ​ເຂົ້າ​ມາ​​ເຈ​ລະ​ຈາ ​ເພື່ອ​ລະ​ງັບ​ຂໍ້​ພິ​ພາດ​ລະ​ຫວ່າງ​ກັນ​ໂດຍ​ມີ​ເລ​ຂາ​ທິ​ການ​ອາ​ຊຽນ​ເຮັດ​ໜ້າ​ທີ່​ເປັນ​ຜູ້​ຊັກ​ຊວນ ແລະ ຈັດ​ໃຫ້​ມີ​ການ​ເຈ​ລະ​ຈາ​ໃນ​ຖາ​ນະ​ເປັນ​ບຸກ​ຄົນ​ທີສາມ ຊຶ່ງ​ຈະ​ບໍ່​ເຂົ້າ​ຮ່ວມ​ໃນ​ການ​ເຈ​ລະ​ຈາ ​ເພື່ອ​ຢຸດ​ຕິ​ຂໍ້​ພິ​ພາດ ແຕ່​ຈະ​ເຮັດ​ໜ້າ​ທີ່​ອຳ​ນວຍ​ຄວາມ​ສະ​ດວກ​ໃນ​ດ້ານ​ຕ່າງໆ​ໃຫ້​ແກ່​ຄູ່ຂັດແຍ່ງ ໃນ​ລັກ​ສະ​ນະສ້າງແຮງຈູງໃຈ ແລະ ເປັນມິດຕໍ່ກັນ(Good offices) ຊຶ່ງ​ໂດຍ​ທົ່ວ​ໄປ​ແລ້ວ ກົດ​ໝາຍ​ລະ​ຫວ່າງ​ປະ​ເທດຍອມ​ຮັບ​ວ່າ​ວິ​ທີການ​ລະ​ງັບ​ຂໍ້​ພິ​ພາດ​ໂດຍ​ການ​ຊັກ​ຊວນ​ຂອງ​ບຸກ​ຄົນ​ທີ​ສາມ​ນີ້ ເປັນ​ສິ່ງ​ທີ່​ກະ​ທຳ​ໃນຫຼັກ​ກົດ​ໝາຍ​ລະ​ຫວ່າງ​ປະ​ເທດ ແລະ ບໍ່​ຖື​ວ່າ​ການ​ຊັກ​ຊວນ​ໃຫ້​ມີການ​ຈັດ​ເຈ​ລະ​ຈາ​ລະ​ງັບ​ຂໍ້​ພິ​ພາດ​ລະ​ຫວ່າງ​ກັນ​ນັ້ນ ເປັນ​ການ​ກະ​ທຳ​ທີ່​ບໍ່​ເປັນ​ມິດ​ທີ່​ຈະ​ນຳ​ໄປ​ສູ່​ການ​ຢຸດຕິ​ຂໍ້​ຂັດ​ແຍ່ງ​ໄດ້​ໂດຍ​ໄວ.
[bookmark: OLE_LINK90]5). ການ​ແຕ່ງ​ຕັ້ງຄະນະກໍາມະການ: ອາ​ຊຽນ ແລະ ຈີນ ໄດ້​ສ້າງຂໍ້​ຕົກ​ລົງ​ວ່າ​ດ້ວຍ​ກົນ​ໄກ​ການ​ລະ​ງັບ​ຂໍ້​ພິ​ພາດ​ລະ​ຫວ່າງ​ອາ​ຊຽນ - ຈີນ. ຂໍ້​ຕົກ​ລົງ​ດັ່ງກ່າວ ມີ​ຜົນ​ບັງ​ຄັບ​ໃຊ້ ນັບແຕ່​ວັນ​ທີ 1 ມີ​ນາ 2005 ເປັນຕົ້ນໄປ. ຖ້າ​ຫາກ​ຄູ່ຂັດແຍ່ງ ​ບໍ່​ສາ​ມາດ​ຕົກ​ລົງ​ກັນ​ໄດ້ ຈະ​ມີ​ການ​ແຕ່ງ​ຕັ້ງ​ຄະ​ນະ​ກຳມະການແກ້ໄຂຂໍ້ຂັດແຍ່ງ ເພື່ອ​ດຳ​ເນີນ​ການ​ຕັດ​ສີນ ໂດຍ​ຄຳ​ຕັດ​ສີນ​ຂອງ​ຄະ​ນະ​ກຳມະການແກ້ໄຂຂໍ້ຂັດແຍ່ງ ຖື​ເປັນ​ການ​ສີ້ນ​ສຸດ ແລະ ມີ​ຜົນ​ຜູກ​ມັດຄູ່ຂັດແຍ່ງ, ແຕ່​ຖ້າ​ ​ປະ​ເທດ​ຜູ້​ຖືກ​ຟ້ອງຫາກ​ບໍ່​​ປະ​ຕິ​ບັດ​ຂໍ້​ສະ​ເໜີ, ຄຳ​ຊີ້​ຂາດ​ຂອງ​ຄະ​ນະ​ກຳມະການແກ້ໄຂຂໍ້ຂັດແຍ່ງ ​ອາດ​ມີ​ການ​ຊົດ​ເຊີຍ​ຄ່າ​ເສຍ​ຫາຍ, ຫາກ​ບໍ່​ສາ​ມາດ​ຕົກ​ລົງ​ຊົດ​ເຊີຍ​ຄ່າ​ເສຍ​ຫາຍ​ໄດ້ ຄະ​ນະ​ກຳມະການແກ້ໄຂຂໍ້ຂັດແຍ່ງ ​ອາດ​ກຳ​ນົດ​ລະ​ດັບ​ຂອງ​ການ​ລະ​ງັບ​ສິດ​ທີ່ຈະໄດ້ຮັບຜົນປະ​ໂຫຍດ ຫຼື ຜົນປະ​ໂຫຍດ​ອື່ນໆ​ທີ່​ເໝາະ​ສົມ.
[bookmark: _Toc60065684][bookmark: _Toc60065953][bookmark: _Toc60066040][bookmark: _Toc60066131][bookmark: _Toc60066208][bookmark: _Toc60066934][bookmark: OLE_LINK20][bookmark: OLE_LINK91]3. ການແກ້ໄຂຂໍ້ຂັດແຍ່ງຂອງບາງປະເທດ ທີ່ມີລັກສະນະສາກົນ
[bookmark: OLE_LINK92]  ມີຫຼາຍປະເທດໄດ້ສ້າງຕັ້ງອົງການແກ້ໄຂຂໍ້ຂັດແຍ່ງຂອງຕົນເອງຂຶ້ນມາ ເພື່ອແກ້ໄຂຂໍ້ຂັດແຍ່ງທາງດ້ານເສດ ຖະກິດພາຍໃນ ແລະ ຂໍ້ຂັດແຍ່ງຈາກພາກພື້ນ ແລະ ສາກົນເຊັ່ນ: 
1) ສູນຕັດສີນຂໍ້ຂັດແຍ່ງທາງດ້ານເສດຖະກິດ ສາກົນສິງກະໂປ (The Singapore International Arbitration Centre) ໄດ້ຮັບການສ້າງຕັ້ງຂຶ້ນ ໃນປີ 1991 ຊຶ່ງເປັນສູນຕັດສີນທີ່ມີຊື່ສຽງໃນອາຊີ;
2) ສູນຕັດສີນຂໍ້ຂັດແຍ່ງທາງດ້ານການຄ້າສາກົນຫວຽດນາມ ( Vietnam International Arbitration Centre);
3) ຄະນະກຳມະການຕັດສີນຂໍ້ຂັດແຍ່ງທາງດ້ານເສດຖະກິດ-ການຄ້າ ສາກົນຈີນ (The China International Economic and Trade Arbitration Commission) ໄດ້ຮັບການສ້າງຕັ້ງຂຶ້ນ ໃນປີ 1956; 
4) ສູນຕັດສີນຂໍ້ຂັດແຍ່ງທາງດ້ານເສດຖະກິດ ສາກົນຮົງກົງ (Hong Kong International Arbitration Centre) ໄດ້ຮັບການສ້າງຕັ້ງຂຶ້ນ ໃນປີ 1985; 
5) ສູນຕັດສີນຂໍ້ຂັດແຍ່ງທາງດ້ານເສດຖະກິດ ຂອງ ສ ເກົາຫຼີ (The Korean Commercial Arbitration Board). 

